k kutxabank

Andaluziako bezeroentzat, otsailaren 13ko arratsaldetik aurrera, 24 orduz, geldialdi
tekniko bat egingo du bere kanal digitaletan (webgunean eta aplikazioan) eta
kutxazainetan

Cajasurren integrazio teknologikoan Kutxabankek mantendu
egingo du txartelen bidezko ordainketa eta beste
kutxazainetan dirua ateratzea komisiorik gabe

50.000 milioi datuk baino gehiagok migratuko dute. Prozesuan diziplina anitzeko talde bat dago
sartuta, taldeko bi bankuetako eta filialetako 20 departamentuk baino gehiagok osatua, zeinak
600 profesional baino gehiago batzen dituen

Bezeroek txartelekin ordaindu ahal izango dute denda fisikoetan eta online, eta ordainketa
mugikorreko zerbitzuak (Apple Pay, Google Pay eta Samsung Pay) erabili ahal izango dituzte

Bankuko kutxazainak etenaldian dauden bitartean, dirua zordunduz atera ahal izango da beste
edozein bankutako kutxazainetan, komisiorik gabe

2026.2.5. Hiru proba-zikloren, aldez aurreko bi simulakroren eta prestakuntzan 200.000 ordutik
gora sartu ondoren, Cajasurren integrazio teknologikoari ekingo dio Kutxabankek otsailaren 13an,
ostiralean, 15:00etatik aurrera, 24 orduko geldialdi teknikoarekin bere kanal digitaletan (web eta
app) eta bere kutxazainetan, Andaluziako bezeroentzat.

Programatutako etenaldi horretan 50.000 milioi datuk baino gehiagok migratuko dute. Integrazio
teknologikoaren prozesuan diziplina anitzeko talde bat dago sartuta, taldeko bi bankuetako eta
filialetako 20 departamentuk baino gehiagok osatua, zeinak 600 profesional baino gehiago batzen
dituen.

Programatutako geldialdian bezeroek egin ahal izango dituzten eragiketak

Migrazio teknologikoa kanalak erabiltzeko moduan ez egotea minimizatzeko helburuarekin
diseinatu da eta, integrazioko 24 orduetan, bankuaren bezeroak Andaluzian honako hauek egin
ahal izango dituzte:

e txartelekin ordaindu denda fisikoetan eta online;

e ordainketa mugikorreko zerbitzuak (Apple Pay, Google Pay eta Samsung Pay) erabili;

e dirua zordunduz atera txartelarekin beste edozein bankutako kutxazainetan, komisiorik gabe;
e txartela blokeatu behar bada, berehala egin ahal izango da 900 44 55 66 telefonoan.

Epe horretan ordainketaren bat (Bizum edo transferentzia) egitea aurreikusten bada, planifikatu
eta geldialdiaren aurretik edo ondoren egitea gomendatzen die bankuak bezeroei.

Migrazioaren azken prestaketak egiteko helburuarekin, ostiraleko itxiera-ordutegia 12:30era
aurreratuko dute Cajasurren bulegoek.

Etenaldia amaituta, zerbitzua pixkanaka berraktibatuko da, eta bezeroek normaltasunez jardun ahal
izango dute dagoeneko Kutxabanken webgunean eta aplikazioan, ohiko bere erabiltzaile eta bere
gakoekin. Appak berak gida bat du lehen aldiz sartzean egin beharreko urratsekin.

Kutxabankek indartu egin ditu bezeroarentzako arreta-ekipoak. Zalantzarik izanez gero, bezeroek
beren kudeatzaileari egin ahal izango diote kontsulta, eta, gainera, integrazio-prozesuari buruzko
galdera ohikoenak (FAQak) biltzen dituen webgune bat gaitu du: www.kutxabank-cajasur.es

Iruzurrak prebenitzeko segurtasun-gomendioak
Kutxabankek zibersegurtasuneko gomendio-sorta bat prestatu du (newsletterrak eta SMS
informazio-mezuak) iruzur-saiakerak saihesteko, eta honako hauek gogorarazten ditu:

e ez fidatu edozein informazio konfidentzial (pasahitzak, eragiketak egiteko gakoak...) eskatzen
duen edozein deirekin. Ez Kutxabankek ez Cajasurrek ez dute telefonoz horrelako informaziorik
eskatzen, eta

e bankuak ez du inoiz bidaltzen SMS edo mezu elektronikorik segurtasun-alertekin (adibidez, zure
kontura baimenik gabe sartu direla, egindako eragiketak eta abar daudela ohartaraziz), alerta
horietan bezeroak ekintzaren bat egiteko erabili behar dituen estekak baldin badaude. Ez da
inoiz esteka horietan klikatu behar.

Deskontu-programak eta beste zerbitzu batzuk

Cajasurplus integrazio teknologikotik aurrera Kutxabankplus izango da. Bezeroak bere onura edo
abantailez gozatzen jarraituko du erabiltzaile eta pasahitz berarekin: Pribatutasun Politika eta
Erabilera Baldintzak baino ez ditu onartu beharko. Horrela, bere erosketen historia eta itsulapikoan
aurreztutako dirua mantendu ahal izango ditu.

Cajasur Store Kutxabank Store izango da. Erabiltzaile eta pasahitz berarekin sartuko da. Eskaeren
historia osoa gordeko da, eta bezeroak deskontu-kupoi bat baldin badu, erosketa-prozesuaren
amaieran trukatu ahal izango du, orain arte egiten zuen bezala. Era berean, bezeroak beren Euro
6000 Plus Programara sartu ahal izango dira Kutxabanken appetik edo webgunetik, erosketen
historia eta itsulapikoan aurreztutako dirua mantenduz.

Bulego- eta kutxazain-sare handiagoa

Integrazio operatibo eta teknologikoarekin, bezeroek arreta- eta zerbitzu-gune gehiago izango
dituzte sare handiago batean: Cajasurreko bezeroentzako bulego-sarea hirukoiztu egingo da, eta
kutxazainena 4 aldiz baino gehiago biderkatu; Kutxabankekoentzat, berriz, bulego- eta kutxazain-
sarearen hazkundea % 30ekoa eta % 20koa izango da, hurrenez hurren.

Taldean erabateko elkarreragingarritasun edo interoperabilitateari esker, bankuko bezero batek
taldeko edozein bulegotan eta kanal digital bakar batetik jasoko du arreta kontsultak, gestioak eta
eragiketak egiteko, produktuak kontratatzeko eta abar.

Era berean, Taldeko bezero guztiek funtzionaltasun berberekin jardungo dute Espainiako estatuan
hedatutako sareko edozein kutxazainetan, dirua ateratzeko, saldoak kontsultatzeko, transferentziak
egiteko, etab.; eta kosturik gabeko transferentziak egin ahal izango dituzte Taldeko bezeroen
artean.

Integrazioarekin, Taldeko bezeroek banka mugikorraren eta digitalaren kanal berberak erabiliko
dituzte: Kutxabank appa eta www.kutxabank.es webgunea.

Hazkunde- eta dibertsifikazio-etapa

Kutxabankek bezero-kopuruaren hazkundera bideratutako etapa bati ekiten dio, produktu-sorta
zabalagoarekin eta bezeroen esperientziaren hobekuntzan eta pertsonalizazioan ardaztuta, eredu
omnikanal aurreratu baten bidez, zeinak bezeroak bere eguneroko jardunean aukeratutakoa
lehenesten baitu, digitalizazio gero eta handiagoa bulegoko kudeatzaile baten arretarekin
konbinatuz.


http://www.kutxabank-cajasur.es/

Dibertsifikazio-etapa horretan, erabakitasunez egin du apustu finantzaketa-irtenbideak
zabaltzearen eta pertsonalizatzearen alde, bai eta partikularrei, familiei, enpresei (konpainia
handiak eta ETEak, mikroETEak eta autonomoak) eta erakundeei kreditu-inbertsioa handitzearen
alde, eta ondare-kudeaketaren (banka Pertsonala, Premium eta Pribatua) eta inbertsio
alternatiboaren alde ere.




